Á síðasta aðalfundi, 12. mars 2025 í Neskirkju, varð mikil breyting á stjórn Sagnfræðingafélags Íslands þegar fimm stjórnarmenn ákváðu að gefa ekki áframhaldandi kost á sér. Það voru Anna Agnarsdóttir, Arnór Gunnar Gunnarsson, Kristbjörn Helgi Björnsson, Leifur Reynisson og Valur Gunnarsson. Í þeirra stað voru kjörin Auður Þóra Björgúlfsdóttir, Brynjólfur Þór Guðmundsson, Guðmundur Hálfdanarson, Þorkell Gunnar Sigurbjörnsson og Þórunn Þorsteinsdóttir. Agnes Jónasdóttir hafði verið kjörin árið áður og átti eitt ár eftir af kjörtímabili sínu. Ragnhildur Anna Kjartansdóttir var kjörin formaður félagsins. 
Einnig komu inn nýir endurskoðendur reikninga sem voru Ása Ester Sigurðardóttir og Arnór Gunnar Gunnarsson. Markús Þ. Þórhallsson og Ragnhildur Anna Kjartansdóttir héldu áfram setu fyrir hönd félagsins í Landsnefnd íslenskra sagnfræðinga.
Á aðalfundinum var Guðjón Friðriksson kosinn heiðursfélagi sem var vel verðskuldað. Hafa þá tólf einstaklingar fengið þann heiður. Helgi Þorláksson hélt ræðu og mælti með kjöri Guðjóns. Að fundi loknum flutti Guðni Th. Jóhannesson sagnfræðingur og fyrrum forseti erindið “Til hvers erum við að þessu? Gildi sögunnar frá sjónarhóli sagnfræðinga og þjóðarleiðtoga”.
Ný stjórn skipti með sér verkum á fyrsta stjórnarfundi. Guðmundur Hálfdanarson tók að sér varaformanninn, Agnes Jónasdóttir hélt áfram sem gjaldkeri, Þórunn Þorsteinsdóttir varð ritari, Brynjólfur Þór Guðmundsson ritstjóri miðla og Auður Þóra Björgúlfsdóttir og Þorkell Gunnar Sigurbjörnsson meðstjórnendur.
Fyrsti viðburður starfsársins var haldinn 18. mars á Þjóðarbókhlöðunni. Hann bar yfirskriftina „Grænland á tímamótum”. Þar var rætt um viðhorf Grænlendinga til eigin sjálfstæðis, kenningar um endalok byggðar norrænna manna undir lok miðalda og ímyndir umheimsins af Grænlandi. Til máls tóku Bjarni Ólafsson, framhaldsskólakennari í sögu, með erindið “Endalok norrænnar byggðar á Grænlandi”, Federica Scarpa, doktorsnemi í lögfræði, með erindið “After Self-Government: Party Politics and the Independence Debate in Greenland from the 1970s” og Sumariði R. Ísleifsson, þá dósent í hagnýtri menningarmiðlun, með erindið “Grænland og Ísland, ímyndir og framandleiki”. Tilefnið voru nýafstaðnar þingkosningar í Grænlandi.
Næsti viðburður var vel heppnuð vorferð félagsins sem farin var 10. maí. Ferðin var farin í tilefni þess að þann dag voru 85 ár liðin frá því að Bretar hernámu Ísland. Friðþór Eydal var leiðsögumaður og tók þátttakendur um Hvalfjörðinn. Stoppað var í Hernámssetrinu í Hlöðum þar sem Guðjón Sigmundsson tók á móti hópnum, sýningin var skoðuð og hádegisverður snæddur. Einnig var farið í Byggðasafnið í Görðum á Akranesi.
Norræna sagnfræðingaþingið var 13.-15. ágúst í Háskóla Íslands. Í þingnefndinni sem skipulagði þingið sat Ása Ester Sigurðardóttir sem fulltrúi félagsins. Þema þingsins voru mörk eða „boundaries“. Voru rúmlega 520 manns sem tóku þátt, flestir frá Norðurlöndunum, þar af 79 frá Íslandi, enn einnig frá öðrum Evrópulöndum, frá Norður-Ameríku og Japan. Í heildina voru 148 málstofur og pallborðsumræðum þar sem var fjallað um fjölbreytt viðfangsefni.
Hinn 13. október hélt félagið viðburð á Þjóðarbókhlöðinni undir yfirskriftinni “Má ég segja hvað sem er? Má ég þagga niður í þér?”. Tóku til máls Róbert H. Haraldsson, heimspekingur, og Viðar Hreinsson, bókmenntafræðingur. Rætt var um rétt og möguleika til tjáningar og hugsanlegar takmarkanir á því. Tilefnið var umræða í þjóðfélaginu um málfrelsi og mótmæli, akademískt frelsi og sniðgöngu.
Rúmri viku seinna, 22. október, var annar viðburður á Þjóðarbókhlöðunni sem kallaðist “Saga og arfleifð Kvennafrídagsins”. Tóku til máls Rakel Adolphsdóttir, fagstjóri kvennasögusafns, Valgerður Pálmadóttir, hugmyndasagnfræðingur og lektor við Háskólan á Akureyri, og Karólína Rós Ólafsdóttir, rithöfundur. Rakel fjallaði um verkfall kvenna út frá úrklippubókum framkvæmdarnefndar um kvennafrí. Valgerður fjallaði um sögulegt samhengi kvennafrídagsins 1975, kvennaverkfallið sem hugmynd og vanmat á hefðbundum kvennastörfum. Karólína var með erindið “Fyrir breyttri mynd: Teikningar og skilti”, þar sem hún fjallaði um hvernig myndir og myndmál í samhengi við kvennafrídaginn voru notaðar sem tungumál Rauðsokkahreyfingarinnar og hvernig plaköt og  mótmælaskilti tengdust baráttunni á milli ára, kynslóða og landa. Tilefni viðburðarins var 50 ára afmæli kvennafrídagsins 1975.
Lokaviðburður ársins 2025 var bókakvöld í Gunnarshúsi 26. nóvember í samstarfi við Sögufélag. Teknar vorur fyrir fjórar nýjar sagnfræðitengdar bækur. Rýnar fjölluðu um bækurnar og áttu samtal við höfunda þeirra. Bækurnar voru: Piparmeyjar. Fröken Thora og saga einhleypra kvenna á Íslandi eftir Sigríði Kristínu Þorgrímsdóttur sagnfræðing, kennara og rithöfund, sem Rakel Adolphsdóttir fagstjóri Kvennasögusafns rýndi. Ósmann, söguleg skáldsaga, eftir Joachim B. Schmidt rithöfund, sem Ragnhildur Anna Kjartansdóttir sagnfræðingur rýndi. Sjálfsævisaga Klemensar Jónssonar eftir Önnu Agnarsdóttur prófessor emeritus í sagnfræði og Áslaugu Agnarsdóttur fyrrum sviðsstjóra á Landsbókasafni og þýðanda, sem Bragi Þorgrímur Ólafsson fagstjóri handritasafns Landsbókasafns Íslands rýndi. Fröken Dúlla eftir Kristínu Svövu Tómasdóttur sagnfræðing og rithöfund, sem Rósa Magnúsdóttir prófessor í sagnfræði rýndi. Að vana var fullt hús. 
Fyrirlestraröðin “Fortíðin í nýju ljósi” á Akureyri í samstarfi við AkureyrarAkademíuna og Minjasafnið á Akureyri byrjaði 5. febrúar 2026. Um er að ræða sex fyrirlestrakvöld. Fyrsta fyrirlesturinn átti Guðni Th. Jóhannesson prófessor í sagnfræði við Háskóla Íslands þar sem hann hélt erindið “Othello-slagurinn á Akureyri og aðrar þorskastríðssögur sem læra má af ef vilji er fyrir hendi”. 12. febrúar héldu Óskar Þór Halldórsson, blaðamaður og rithöfundur, og Friðbjörn Sigurðsson, læknir, fyrirlesturinn “Akureyrarveikin og ME-sjúkdómurinn”. 19. febrúar voru Gunnar V. Andrésson, fréttaljósmyndari, og Sigmundur Ernir Rúnarsson, blaðamaður, rithöfundur og þingmaður, með fyrirlesturinn “Spegill þjóðar – fréttamyndir í 50 ár og sagan á bakvið þær”. 5. mars var Ragnhildur Björt Björnsdóttir sagnfræðingur með fyrirlesturinn “Ilmur, angan og fnykur: Ýmis lykt í íslenskum heimildum frá 19. og 20. öld”. 12. mars var Erla Hulda Halldórsdóttir prófessor í kvenna- og kynjasögu með fyrirlesturinn “Strá fyrir straumi. Ævi Sigríðar Pálsdóttur (1809-1871) og brotakenndar heimildir”. 19. mars mun Kjartan Ísleifsson sagnfræðingur vera með fyrirlesturinn “Skreytingar í handritum síðari alda og þáttur af einum norðlenskum listaskrifara”. Ótrúlega gaman er að geta stutt álíka viðburði og félagið hefur verið með á höfuðborgarsvæði á landsbyggðinni. 
Í miðri fyrirlestrarröðinni á Akrueyri var 21. febrúar hér í Reykjavík málþingið „Hvað er sagnfræði?“ í samstarfi við Sagnfræðistofnun sem haldið var í Veröld – húsi Vigdísar. Tilefnið var að 20 ár voru liðin frá því að fyrirlestraröð byrjaði veturinn 2006-2007 þar sem leitast var við að svara þessari sömu spurningu. Fimm fyrirlesarar tóku til máls: Súsanna Margrét Gestsdóttir, sagnfræðingur og dósent á Menntavísindasviði Háskóla Íslands, með erindið “Þátttaka sagnfræðinga í samfélagsumræðu”. Sigurður Gylfi Magnússon, prófessor í sagnfræði við Háskóla Íslands, með erindið “Fýrið gengur laust! Örlög hugtaksins Anthropocentric í sagnfræði”. Sólveig Ólafsdóttir, sagnfræðingur og rannsakandi við Satnfræðistofnun Háskóla Íslands, með erindið “Er til eitthvað sem heitir fötlunar(ein)saga?”. Gunnar Þór Bjarnason, sagnfræðingur og rithöfundur, með erindið “Fyrir hverja ertu að skrifa?”. Kristín Svava Tómasdóttir, sagnfræðingur og rithöfundur, með erindið “Forvitni og agi”. Guðni Th. Jóhannesson prófessor í sagnfræði við Háskóla Íslands og fyrrum forseti lokaði málþinginu með erindinu “Hvað er yfirlit og stutt umfjöllun um Hvað er sagnfræði?”. Málþingið náði athygli fjölmiðla, bæði Morgunblaðsins og Mannlega þáttsins á Rás 1. Málþingið var tekið upp og er ætlunin að miðla því áfram.
Að öðru sem hefur gerst í starfseminni þá var í september síðastliðnum send bréf til 13 sagnfræðinga sem höfðu útskrifast úr BA-námi frá því að síðast höfðu verið send bréf, þ.e. árinu áður. Á starfsárinu bættust við 16 nýir félagar og var ein formleg úrsögn.
Fyrrum formaður félagsins, Arnór Gunnar Gunnarsson, bætti við upplýsingum á ensku um félagið á heimasíðu félagsins sagnfraedingar.is.
Að lokum var í dag afhent pappírsskjöl félagsins til Þjóðskjalasafns Íslands sem mun vera fjórða afhending félagsins. Gögn félagsins eru og hafa verið síðustu ár að mestu rafræn, fyrir utan ársreikninga og einstaka bréf til félagsins.
Við þökkum öllum þeim kærlega fyrir sem tóku þátt í starfi félagsins í vetur, sem fyrirlesarar, sem gestir eða hvaða öðru formi sem það hefur verið.


